
ISSUES OF IMPROVING LEGAL AND INSTITUTIONAL MECHANISMS FOR

PREVENTING CRIMES ARISING FROM FAMILY CONFLICTS

Rajabov Umrbek Ravshanbekovich
Lieutenant Colonel, Head of Physical and Combat Training,
Ministry of Internal Affairs of the Republic of Uzbekistan

Abstract. The article analyzes the criminological mechanisms of preventive inspectors in combating crimes
related to family and domestic relations. It examines their legal powers, methods of work, and practical
effectiveness, offering recommendations to improve preventive practices.

Keywords: crime prevention, preventive inspector, family-related crimes, law enforcement agencies, individual

OILA-TURMUSH MUNOSABATLARI DOIRASIDAGI JINOYATLARNI
BARTARAF ETISHDA PROFILAKTIKA INSPEKTORLARI FAOLIYATINING
KRIMINOLOGIK MEXANIZMLARI

Rajabov Umrbek Ravshanbekovich

O‘zbekiston Respublikasi Ichki ishlar vazirligi

Ma’'naviy-ma’rifiy ishlar va kadrlar bilan ta’'minlash departamenti

Jismoniy va jangovar tayyorgarlikni tashkil etish boshqarmasi boshlig‘i podpolkovnik

Annotatsiya. Ushbu maqolada oilaviy-turmush munosabatlari doirasida sodir etiladigan jinoyatlarni oldini
olishda profilaktika inspektorlarining o‘rni va ahamiyati kriminologik jihatdan tahlil gilinadi. Tadqiqot davomida
profilaktika inspektorlarining vakolatlari, faoliyat shakllari va amaliy mexanizmlarining samaradorligi o‘rganiladi.
Shuningdek, huqugbuzarliklarning kelib chigish sabablarini aniglash, xavf guruhidagi oilalar bilan individual
ishlash, profilaktik hisob yuritish hamda jamoatchilik bilan hamkorlik masalalariga alohida e’tibor qaratiladi.
Magola yakunida mavjud kamchiliklarni bartaraf etishga qaratilgan ilmiy-amaliy takliflar ishlab chiqiladi.

Kalit so‘zlar: huquqbuzarliklar profilaktikasi, profilaktika inspektori, oilaviy jinoyatlar, ichki ishlar organlari,
individual profilaktika, ijtimoiy nazorat, xavf guruhidagi oilalar, huqugni muhofaza qilish faoliyati, kriminologik
mexanizmlar, jamoatchilik bilan hamkorlik.

Kirish. Jamiyatda huquqgbuzarliklar profilaktikasini ta’'minlash, ayniqsa oila-turmush
munosabatlari doirasida sodir etiladigan jinoyatlarning oldini olish davlat siyosatining ustuvor
yo‘nalishlaridan biri hisoblanadi. Oilaviy muhitda yuzaga keladigan nizolar o‘z vaqtida
aniqlanib, tegishli profilaktik choralar ko‘rilmagan taqdirda, ular jinoiy xatti-harakatlarga
aylanib ketishi mumkin. Shu nuqtai nazardan, mazkur sohada profilaktika inspektorlarining
roli va ahamiyati alohida o‘rin tutadi.

Amaliy tahlillar shuni ko‘rsatadiki, oila-turmush munosabatlari bilan bog‘liq jinoyatlar
ko‘p hollarda oldindan ma’lum bo‘lgan ijtimoiy va psixologik omillar ta’sirida sodir etiladi. Bu
esa profilaktika inspektorlariga jinoyat sodir etilgunga qadar aralashish, nizoni bartaraf etish

va xavfni kamaytirish imkoniyatini beradi. Biroq amaliyotda mazkur imkoniyatlardan to‘liq
foydalanilmayotgani, profilaktika mexanizmlarining samaradorligi yetarli darajada emasligi
kuzatilmoqda.

Mazkur magqolaning dolzarbligi shundaki, profilaktika inspektorlari faoliyatini faqat
ma’'muriy-huquqiy choralar bilan cheklab qo‘yish bugungi kunda kutilgan natijani bermayapti.
Oilaviy jinoyatlarni bartaraf etishda ijtimoiy, psixologik va kriminologik yondashuvlarni
uyg‘unlashtirgan holda ish yuritish zarur. Shu bois profilaktika inspektorlari faoliyatining
kriminologik mexanizmlarini ilmiy jihatdan tahlil qilish va ularni takomillashtirish muhim
ahamiyat kasb etadi. [1]

Magolaning magsadi — oila-turmush munosabatlari doirasidagi jinoyatlarni oldini olish
va bartaraf etishda profilaktika inspektorlari faoliyatining mazmuni, shakllari va kriminologik
mexanizmlarini tahlil qilish hamda ushbu faoliyat samaradorligini oshirishga qaratilgan ilmiy-
amaliy takliflarni ishlab chigishdan iborat.

Tadqiqot metodologiyasi. Mazkur ilmiy tadqiqotni amalga oshirishda quyidagi
metodlar qo‘llanildi:

o tahliliy-huquqiy usul — profilaktika inspektorlari faoliyatini tartibga soluvchi normativ-
huquqiy hujjatlarni o‘rganishda;

e kriminologik tahlil usuli — oila-turmush jinoyatlarining sabab va sharoitlarini
aniqlashda;

o statistik usul — ichki ishlar organlari hisobotlari va rasmiy ma’lumotlarni tahlil qilishda;

e sotsiologik usul — profilaktika inspektorlari va aholi o‘rtasida o‘tkazilgan so‘rovlar
natijalarini umumlashtirishda;

e qiyosiy-tahliliy usul — milliy va xorijiy profilaktika amaliyotini taqqoslashda.

Tadqgiqot manbalari sifatida amaldagi qonunchilik, idoralararo hisobotlar, sud-tergov
amaliyoti materiallari hamda ilmiy adabiyotlardan foydalanildi.

Oila-turmush munosabatlari doirasidagi jinoyatlarning kriminologik xususiyatlari

Oila-turmush munosabatlari doirasidagi jinoyatlar o‘zining ijtimoiy xavflilik darajasi,
sodir etilish sharoiti va subyektlar tarkibi bilan boshqa jinoyat turlaridan farq qiladi. Ushbu
toifadagi jinoyatlar, odatda, maishiy muhitda, yaqin qarindoshlar yoki birgalikda yashovchi
shaxslar o‘rtasida sodir etiladi.

Kriminologik tahlil shuni ko‘rsatadiki, mazkur jinoyatlarning asosiy xususiyatlari
quyidagilardan iborat:

e jinoyatlar oldindan rejalashtirilmagan holda, emotsiya ta’sirida sodir etiladi;

e jinoyatchi va jabrlanuvchi o‘rtasida uzoq muddatli shaxsiy munosabat mavjud bo‘ladi;

e jinoyat sodir etilishidan oldin ko‘p hollarda nizo, tahdid yoki maishiy janjal kuzatilgan
bo‘ladi.

Bu holatlar profilaktika inspektorlariga jinoyatni barvaqt aniqlash va uning oldini olish
imkoniyatini beradi. Shu bois profilaktika inspektorlari faoliyatini samarali tashkil etish oilaviy
jinoyatchilikka garshi kurashda hal qiluvchi ahamiyat kasb etadi.

Profilaktika inspektorlari faoliyatining mazmuni va yo‘nalishlari (boshlanish)

Profilaktika inspektorlari oila-turmush munosabatlari doirasidagi jinoyatlarni oldini
olishda quyidagi asosiy yo‘nalishlarda faoliyat yuritadi:

o xavf guruhidagi oilalarni aniglash va ro‘yxatga olish;
o profilaktik hisobda turgan shaxslar bilan individual ishlash;

e oilaviy nizolar bo‘yicha tushuntirish va ogohlantirish ishlarini olib borish;
e mabhalla, ta’lim muassasalari va jamoat tashkilotlari bilan hamkorlik qilish.

Biroq amaliyot shuni ko‘rsatadiki, ushbu yo‘nalishlardagi ishlar har doim ham tizimli va
ilmiy asosda olib borilmayapti. Bu esa profilaktika samaradorligini pasaytiradi.

Shaxsga salbiy ta’sir ko‘rsatuvchi omillarni anigqlash va ularni atroflicha tahlil qilish
shaxsning g‘ayriijtimoiy salbiy shakllanishining oldini olishga xizmat qgiladi. V. N. Kudryavsev
aytganidek, g‘ayriijtimoiy salbiy xulg-atvor shaxsning xulg-atvori va qonun talablari o‘rtasida
muttasil ravishda keskinlashib boruvchi va ochig-oydin nizoga aylanuvchi har xil garama-
qarshiliklar asosida vujudga keladi va rivojlanadi. Ba’zida bir shaxsning ikkinchi bir shaxsga
nisbatan jismoniy kuch ishlatishi shaxsning xulg-atvori bilan bog‘liq bo‘ladi. Hayot tajribasi
shuni ko‘rsatadi-ki, ko‘p huqugbuzarliklarning, shu jumladan jinoyatlarning sodir etilishiga
shaxsdagi salbiy xulg-atvor turtki beradi. Bu holatlar ko‘pincha tergov va sud jarayonlarida
aniglanadi. [2]

Agar oilada g‘ayriijtimoiy, nosog'lom muhit mavjud bo‘lsa, u yerda salbiy xulg-atvorning
shakllanish ehtimoli ancha yuqori bo‘ladi. Oiladagi ma’naviy-pedagogik zaiflikning yana bir
ko‘rinishi undagi nosog‘lom ma’naviy-ruhiy muhit, g‘ayritabiiy munosabatlar, nizolar, janjallar,
kelishmovchiliklar, qo‘pollikning mavjudligi, birlikning, bir-biriga g‘amxo‘rlikning yo‘qligi
shaxsda g‘ayriijtimoiy salbiy xususiyatlarning shakllanishini ta’minlovchi omil sanaladi.

Shaxsda g'ayriijtimoiy xulgning shakllanishiga oiladagi muhit o0z ta’sirini ko‘rsatadi. Bu
shundan dalolat beradiki, nosog‘lom oilada yashovchi shaxslar deyarli boshqalarga qaraganda
o‘zini tutishi va xulg-atvori bilan ajralib turadi. Bu, 0z navbatida, oilada jinoiy zo‘ravonlik sodir
etilishini ta’'minlovchi kriminogen vaziyatlarni keltirib chiqaradi.

2). Oilada nizo tufayli zo‘ravonlikning sodir etilishi. Oilada sodir etiladigan
zo‘ravonliklarning ko‘p qismi oila a’zolari o‘rtasidagi ijtimoiy munosabatlar zamirida, ya'ni eng
yaqin kishilar orasida sodir etiladi. Shaxs hayoti va sog'ligiga qarshi sodir etilgan jinoyatlar
to‘g'risidagi ma’lumotlar tahliliga ko‘ra, oila-turmush doirasidagi qasddan odam o‘ldirish va
unga suiqasd qilish jinoyatining 71,4 foizi, qasddan badan o‘rtacha yoki og'ir shikast
yetkazishning 63,0 foizi, yotogxona va xonadonlarda sodir etiladigan bezorilikning 59,0 foizi
er-xotin, aka-ukalar tomonidan ular o‘rtasidagi nizolar oqibatida sodir etilganligi qayd etilgan.

Oila a’zolari o‘rtasida zo‘ravonlikning sodir etilishida birinchi o‘rinda jabrlanuvchini
kamsitish, haqorat qilish, g‘ayriaxloqiy xatti-harakatlar sabab bo‘lib, nizo ishtirokchilari
o‘rtasidagi ijtimoiy munosabatlar jinoiy qilmish sodir etish orqali hal etilishiga olib keladi.

Bu qgilmishlarning sodir etilishida shaxs ruhiy holatining buzilishi asosiy rol o‘ynaydi.
Shaxsning muayyan xatti-harakatlarining jinoyatga aylanishini taqozo etuvchi xulg-atvor uning
ruhiy holati bilan bog‘liq. Ushbu nizolar ba’zi hollarda to‘satdan vujudga kelgan ruhiy
buzilishning oqibatida sodir etilishini, ya’'ni qiziqqonlik, agressivlik, tajovuzkorlik, o‘zini
nazorat qila olmaslik kabi hayotiy vaziyatlarda vujudga kelishini ham inobatga olish lozim.
Bunday jinoiy fe’l-atvor shaxsning ruhiyatida jinoyat sodir etishni taqozo etuvchi shart-
sharoitni yaratadi.

Biz ko'rib chiqayotgan qilmishlar tarkibida o‘ch olish, qasos, oila a’zolarining bir-birini
yoqtirmasligi, adovat, alam, kelishmovchilik va psixologik ziddiyatlar zo‘ravonliklar sodir
etilishini talab etuvchi muhim omil hisoblanadi. Ularning ta’siri natijasida aybdor shaxsning
manfaatlariga zid bo‘lgan harakatlar sodir etganligi uchun hisob-kitob qilish, ushbu gilmishiga
yarasha munosib javob gaytarish, kuchi, jahli yoki nimaga qodir ekanligini ko‘rsatish, xafa

150



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/2 (6) - 2026

gilgan kishiga shikast yetkazish yo‘li bilan boshidan kechirgan azob-uqubat va kechinmalar
o‘rnini to‘ldirishga intilish kabi ruhan o‘zini tayyorlash bilan bog'liq holatlar va vaziyatlar
vujudga keladi. [3]

Ayrim adabiyotlarda hozirgi vaqtda shaxsga qarshi jinoyatlar tobora shafqatsizlik bilan
sodir etilayotgani ta’kidlanadi. Ushbu qilmishlar oilada oila a’zolari o‘rtasida ko‘pincha
arzimagan turli bahonalar oqibatida sodir etilayotganligini ko‘rish mumkin. Vaholanki,
jabrlanganlar aybdorlarning eng sevimli, eng yaqin kishilari bo‘lishgan. Masalan, Fuqaro A. o‘zi
bilan birga yashovchi turmush o‘rtog‘i fugaro K.ni “Sen nima sababdan mendan so‘ramasdan
ota-onangni uyiga borasan” deb, unga tazyiq o‘tkazish maqsadida janjal qilib, gasddan jismoniy
kuch ishlatish yo'li bilan yuzi va tanasining turli joylariga qo‘l va oyoqlari bilan zarba berib, og'ir
tan jarohati yetkazgan.

Umuman olganda, oila a’zolari o‘rtasida vujudga kelgan nizolarni jinoiy zo‘ravonlik sodir
etish orqali o‘ziga yaqin bo‘lgan kishilariga jabr yetkazishning viktimlik darajasining ko‘p qismi
ayollar hissasiga to‘g'ri keladi, ya'ni 62,7 foizni tashkil etdi. Bu qilmishlarning sodir etilishini
oilada er-xotin o‘rtasidagi ijtimoiy munosabatlarning salbiy ekanligi, ularning bir-biriga
g‘amxo‘r emasligi, munosabat jarayonida qo‘pollikning mavjudligi, aynigsa tarbiyaning zaifligi
bilan izohlash mumkin.

Tadqiqotlarning ko‘rsatishicha, oilaviy munosabatlarda ayolning o‘z hukmronligi yoki
o‘z ta’sirini o‘rnatishga intilishi ko‘p hollarda salbiy oqgibatlarga olib keladi. Ayniqsa, oila a’zolari
o‘rtasida turli asossiz bahonalar bilan janjal bo‘lib turishi zo‘ravonlik sodir etilishiga olib
kelgan. [4]

Ayollarning yuqori darajadagi viktimligi ularning zaifa ekanligida emas, balki tarixiy va
jamiyatda saqlanib qolgan jinslar munosabatlarining tengsizligidadir. Erkaklarning madaniy,
ijtimoiy, iqtisodiy, siyosiy munosabatlarda yetakchilik holati ayollarni iqtisodiy va ruhiy
qaramlikka tushirib, ularni erkak kishining shaxsiy mulkiga aylantiradi. Erkaklarning
hukmronlik munosabatlari asosiga qurilgan jamiyat ayollarga zo‘ravonlik qilishni oddiy holat
deb hisoblaydi. Ba'zida zo‘ravonlikning sodir etilishida erkaklar o‘zlariga nihoyatda baland
baho berishi, ya'ni ayollar mavqgeyini pastga urib, ularni kamsitishi kabi omillar ham mavjud.

Shuni alohida qayd etish joizki, ota yoki onaning 0z farzandiga past nazar bilan garashi,
ya’'ni ularga e’tiborsizlik bilan munosabatda bo‘lishi ham zo‘ravonlikning bir ko‘rinishidir.
Chunki bunday ota-onalar kayfiyatini bolalarga ko‘rsatish va ulardan o‘ch olishga harakat
gilishadi. Masalan, ba’zan erkakning ayolga do‘g-po‘pisa yoki haqorat qilishi bilan
munosabatda bo‘lishi natijasida ayollar ko‘pincha buning javobini voyaga yetmagan farzandga
qaytarishga intilishadi. Bu holat ayrim oilalarga xos bo‘lib, bu omil oilada jinoiy zo‘ravonlikning
sodir etilishiga ma’lum darajada o‘zining salbiy ta’sirini ko‘rsatadi.

3). Oila a’zolari tomonidan rashk yoki xiyonatning amalga oshirilishi. oila-turmush
munosabatlari doirasidagi huqugbuzarlikni to‘satdan kuchli ruhiy zo‘rigish oqibatida sodir
etilishini ta’'minlovchi omil sifatida rashk yoki xiyonatni ko‘rsatib o‘tish mumkin. Buni ortiqcha
izohlashga hojat yo‘qligini hayotning o0‘zi ko‘rsatib turibdi. Keyingi paytlarda oilada zo‘ravonlik
bilan sodir etilayotgan og'ir jinoyatlarning aksariyati rashk bilan bog‘liq ekanligi ham bu
masalaga jiddiy qarashni taqozo etadi. Jinoyatchilikka garshi kurash amaliyoti tahliliga ko‘ra,
oxirgi yillarda oila-turmush doirasida gqasddan odam o‘ldirish va unga suigasd qilish
holatlarining 10,5 foizi rashk tufayli sodir etilgan.

Shuningdek, ushbu zo‘ravonliklarni sodir etganligi uchun sud organlari tomonidan
ozodlikdan mahrum etilgan shaxslarning jinoyat ishi yig‘'majildlari o‘rganilganda ularning 17,4
foizi rashk oqgibatida jinoyat sodir etganligi aniglandi.

4). Oilada oila a’zolariga nisbatan o‘z hukmini o‘rnatishga intilish. Oila a’zolariga
o‘ziga qaram shaxs sifatida qarash, ularga nisbatan qo‘pol munosabatda bo‘lish, turmushdagi
barcha masalalar bo‘yicha oilaning boshqa a’'zolari fikrini eshitmaslik yoki umuman qabul
qilmaslik, o‘zi yakka qaror qabul qilish, o'z ta’siri va zulmini o‘tkazishga harakat qilish bilan
ifodalanadi. Aytish joizki, oilada sodir etiladigan barcha huqugbuzarliklar ushbu omillar bilan
chambarchas bog‘liq holda sodir etiladi. Ya'ni, ushbu omillarning biri ikkinchisini taqozo etishi
har ganday ijtimoiy xavfi katta bo‘lmagan yoki og'ir jinoyatlarning sodir etilishiga olib keladi.

Sodir etilgan zo‘ravonliklar haqidagi jinoyat ishlarini o‘rganish natijalari asosida olingan
ma’lumotlarga qaraganda, oilada oila a’zolari o‘rtasidagi nizo yoki kelishmovchiliklarni jinoiy
yol bilan hal etish oqibatida jinoyat sodir etganlarning 56,4 foizi pichoq, 25,0 foizi qattiq
predmet, 14,9 foizi jismoniy kuch ishlatish, 0,9 foizi zaharli moddalar, 2,8 foizi esa arqon yoki
shunga oxshash boshqa vositalarni qo‘llash orqali jabrlanuvchining hayoti va sog'ligiga xavf
tug‘diruvchi xatti-harakatlarni sodir etgan. Tahlildan ko‘rinib turibdiki, asosan pichoq bilan
jismoniy kuch ishlatish orqali zo‘ravonlik sodir etilgan.

Xullas, oilada sodir etiladigan zo‘ravonlikning ijtimoiy munosabatlardagi o‘rnini bir so‘z
bilan ta’riflab bo‘lmaydi. Chunki bu zo‘ravonliklar asosan sababsiz yoki arzimagan sabablarga
ko‘ra o‘zini ko‘rsatish, boshqalar oldida obro‘ orttirishga intilish yoki o‘zining nimaga qodir
ekanligini ko‘rsatish maqgsadlarida ham sezilarli darajada sodir etiladi.

